
காலம் கி. பி. 19 நூற்றாண்டு. இதில் திருஞான சம்பந்தருக்குத் தேவியார் பாலை வள்ளத்தில் பெய்து கொடுத்தமைக்குக் கூறப்பட்டுள்ள காரணம் மிகவும் சுவை பயப்பதாகும்.

அம்பிகாபதி கோவை=  கம்பருடைய மகனான அம்பிகாபதி என்பவனால் பாடப்பட்டது. ஏனைய கோவை நூற்களுக்கும் இதற்கும் பெரிதும் வேறுபாடு உண்டு. மற்றைய கோவைகள் நாநூறு பாடல்களைக் கொண்டும், யார்மீது பாடப்பட்டதோ, அவர்களின் சிறப்பையும் தலத்தின் மாண்பையும் அறிவிக்கும் முறையில் அமைந்திருக்கும்.  ஆனால்,  இக்கோவை நாநூற்றிற்கு மேற்பட்ட பாடல்களையும், பல புதிய துறைகளையும் கொண்டு, பாட்டுடைத்தலைவன் இல்லாத காரணத்தால் முழுப் பாடலும் அகப்பொருளே அமையப் பாடப் பட்டது. காலம் 12-ஆம் நூற்றாண்டு.

அரிச்சந்திர புராணம் = அரிச்சந்திரனுடைய வரலாற்றைக் கூறுவது. வீர
கவிராயர் இதனை இயற்றினார். இதில் உள்ள சந்திரமதி  புலம்பல் கன்னெஞ்சையும் கரையும் படி செய்யும் . காலம் 16 ஆம் நூற்றாண்டு.

அருட்பா =  இதுவே 'திருவருட்பா' எனபபடும். இது ஆறு திருமுறைகளாகத் திருவருட்பாவின்  அன்பர்கள் பிரித்துள்ளனர்.  இராமலிங்க சுவாமிகள்  இதனைப் பாடியவர்.  கடவுள் திருவருளைப் பெறுதற்கு உரிய நூல்.  இதில் சிவ பெருமான் உமாதேவியார், விநாயகர், சுப்பிரமணியர், திருமால், மாரியம்மன், சரஸ்வதி இலட்சுமி முதலானவர்கள்  மீது பாடப்பட்ட பாடல்கள் உள்ளன. பெரிதும் சிவபெருமானையும், சுப்ரமணியரையும் பாடிய பாடல்களே உள்ளன. நாமாவளிகளும், கீர்த்தனைகளும், நங்கைமார் பாடுதற்குரிய பாடல்களும், பலவசனங்களும் இதில் அடங்கியுள்ளன. காலம் 19 - ஆம் நூற்றாண்டு.



அருணாசல புராணம் = இது திருவண்ணாமலையைப் பற்றிக் கூறுவது.

		 இப்பக்கம் கடைசியாக 8 நவம்பர் 2021, 07:57 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

